M U T I A R A   H I K M A H

Rasullullah S.A.W bersabda : “Kasih oleh kamu akan Allah swt kerana memberi rezeki akan kamu daripada beberapa nikmatnya; dan kasih oleh kamu akan daku, nescaya Allah akan mengasihimu”.
Ibni Umar bertanya kepada Rasullullah mengenai siapakah orang yang paling cerdik dan mulia.  Rasullullah menjawab :

“Orang yang paling cerdik dan mulia ialah mereka yang paling banyak persiapannya untuk itu.  Mereka itulah orang yang paling bijak, mereka menuju akhirat dengan membawa kemuliaan dunia dan akhirat.”

Al’auza’l berkata: Lima perkara yang dilakukan oleh Rasullullah S.A.W dan sahabat-sahabatnya dengan baik, iaitu :

1) Melazimkan solat berjemaah

2) Memakmurkan masjid

3) Mengikut sunnah Rasullullah S.A.W

4) Berjuang menegakkan agama Allah

5) Membaca Al-Quran

Maka ingatlah kepada Ku nescaya Aku ingat kepadamu dan berterima kasihlah kepada Ku dan janganlah kamu menyangkal (nikmat Ku).  Hai orang-orang beriman, minta tolonglah kamu dengan sabar dan sembahyang.  Sesungguhnya Allah berserta dengan orang-orang yang bersabar.

(Surah Al-Baqarah : Ayat 152 & 153)

Adalah kamu sebaik-baik umat yang dilahirkan bagi manusia (supaya) kamu menyuruh dengan makruf dan melarang dari yang mungkar, serta beriman kepada Allah.  Kalau berimanlah ahli kitab, nescaya lebih baik bagi mereka, tetapi sesetengah mereka beriman dan kebanyakan mereka fasik.

(Surah Ali’Imran : Ayat 110)

Jika Allah menolongmu tiadalah orang yang dapat mengalahkanmu siapakah yang akan menolongmu kemudianNya? Dan hanya kepada Allah hendaklah bertawakal orang-orang yang beriman.

(Surah Ali’Imran : Ayat 160)

Tujuh golongan yang akan Allah lindungi dalam naungan Allah di hari akhirat :

1) Pemimpin yang adil

2) Pemuda yang sentiasa beribadah kepada Allah

3) Lelaki yang hatinya sentiasa berpaut kepada masjid

4) Dua orang lelaki yang sering mengasihi kerana Allah dan mengakui setiap pertemuan dan perpisahan itu adalah kerana Allah.

5) Lelaki yang mengingati Allah ketika berseorang diri lalu mengalirkan air mata

6) Lelaki yang apabila diajak oleh perempuan untuk melakukan maksiat kerana kecantikannya dan mengatakan bahawa “Aku takut kepada Allah”.

7) Lelaki yang bersedekah secara sembunyi sehingga tangan kiri tidak tahu apa yang dilakukan oleh tangan kanan.

Tujuh sifat orang yang sempurna imannya.

1) Orang-orang yang bertaubat dengan taubat sebenar-benarnya dengan menyesali atas dosa-dosa yang telah dilakukan dan memohon keampunan Allah dengan mengucapkan “Astaghfirullah”.

2) Orang-orang yang beribadat dengan tulus ikhlas (tauhid yang sebenarnya).

3) Orang-orang yang berterima kasih kepada Allah (memuji dan mensyukuri ke atas nikmat yang telah diberikan)

4) Orang-orang yang sa-ih iaitu orang-orang yang berpuasa, kata sesetengah ahli tafsir, orang yang berjalan untuk meluaskan pemandangan.

5) Orang-orang yang rukuk dan sujud iaitu orang-orang yang sembahyang.

6) Orang-orang yang menyuruh dengan ma’ruf dan melarang yang mungkar.

7) Orang-orang yang memelihara batas-batas yang telah ditentukan Allah (menurut syari’at Allah).

        
(Surah Attaubah : Ayat 112)

Orang-orang yang mendapat kemenangan ialah :

1) Orang-orang yang kusyu’ dalam sembahyangnya.

2) Orang-orang yang tidak berbicara kepada perkara yang tidak berfaedah.

3) Orang-orang yang mengeluarkan zakat hartanya.

4) Orang-orang yang memelihara kehormatannya (tidak berzina) kecuali terhadap isterinya.

5) Orang-orang yang memeliharakan amanah dan mengembalikannya kepada orang yang empunya.

6) Orang-orang yang menepati janji setia pada perjanjiannya.

7) Orang-orang yang menjaga waktu sembahyang iaitu mengerjakannya dalam waktunya yang ditentukan, iaitu lima waktu bagi orang yang tetap dan tiga waktu bagi orang yang musafir dan orang yang sakit.

"Sesungguhnya hati manusia akan berkarat sebagaimana besi yang dikaratkan oleh air." Bila seorang bertanya, "Apakah caranya untuk menjadikan hati-hati ini bersih kembali?" Rasulullah s.a.w. bersabda, "Selalulah ingat mati dan membaca Al Quran."
“Kita bertemu kerana CintaNya dan jika kita berpisah, ianya adalah kerana KasihNya.”

